
     Առաջին դասարանի սովորողների  ուշադրությունը անկայուն      է, քանի որ նրանք դեռևս չունեն ինքնակարգավորման ներքին միջոցներ, դրա համար  հեշտությամբ շեղվում են դասից: Սովորողների  ուշադրության զարգացմանը նպաստում են ուսումնական  գործունեության կազմակերպումը և խաղը ,որը դպրոց գնալուց առաջ երեխայի կյանքում արդեն զգալի տեղ է զբաղեցնում: Տարիքային այս փուլում սովորողը իրականացնում է գործունեության երեք տեսակներն էլ` խաղ, ուսում, աշխատանք,սակայն առաջատարը խաղային գործունեությունն է,որը ուսուցման մեթոդների ընտրության ժամանակ պետք է հաշվի առնել: Խաղը համարվում է սովորողի ուշադրության զարգացման կրկնելի խթան : Խաղային իրավիճակները դասը դարձնում են հասկանալի և հետաքրքիր , զարգացնում կողմնորոշվելու կարողությունը, հնարամտությունը և երևակայությունը : Խաղի ժամանակ ակտիվանում են անգամ պասիվ սովորողները , ովքեր խաղի միջոցով ավելի հեշտ են յուրացնում , ավելի լավ մտապահում ուսումնական նյութը : Խաղը սովորողի համար ամենահասանելի գործունեության տեսակն է, արտաքին աշխարհից ստացած տպավորությունների մշակման միջոց։ Խաղում հստակ դրսևորվում են սովորողի մտածողության և երևակայության առանձնահատկությունները, նրա հուզականությունը, ակտիվությունը, հաղորդակցության զարգացող կարիքը։Խաղի վրա հիմնված կրթությունը սովորողի մոտ ձևավորում է համագործակցելու կարողություն, ստեղծագործ միտք ու հետաքրքրասիրություն:
      Առաջին դասարանում ուսումնական  գործունեությունը ուղեկցվում  է  խաղերով : Երբ խաղը  դառնում ուսուցման կազմակերպման միջոց  դասարանում ստեղծվում է աշխույժ  մթնոլորտ  : Խաղային պայմաններում  սովորողները հեշտությամբ են ներգրավվում ուսումնական  գործունեության  մեջ  : Խաղն ուսուցման գործընթացում լուծում  է  և կրթական, և դաստիարակչական խնդիրներ:  Խաղի միջոցով զարգանում  են  սովորողների  ինքնուրույնությունը , ինքնավստահությունը : Հետաքրքիր  խաղն  ստեղծում է  աշխույժ ,զվարթ  տրամադրություն ,սովորողի կյանքը դարձնում ավելի լիարժեք  և բավարարում  ակտիվ գործունեության  նրանց  պահանջմուքը : Խաղի համար կարևոր է ոչ թե արդյունքը ,այլ դրա հետ կապված ապրումների գործընթացն է : Ընդ որում , խաղի երևակայական  իրադրության  մեջ առաջանում են միանգամայն  ինքնաբուխ բնական զգացումներ :
    Խաղի ընթացքում ապրվող զգացմունքների  բնականությունը  հնարավորություն է տալիս  ուսուցչին  ,խաղի սյուժեում  ներառել որոշակի դերեր և ծրագրային խաղացող սովորողների  դրական  հատկանիշների  զարգացումը : Խաղի դաստիարարակչական նշանակությանըմեծ դեր է հատկացրել  Ա. Ս. Մակարենկոն :Նա  գտնում էր, որ  երեխան միշտ պետք է խաղա : Երեխան ունի խաղալու կիրք  ,և այն պետք է բավարարվի:
Առաջին դասարանում սովորողների տարիքային առանձնահատկությունները , նրանց ինտեգրումը ուսուցման պրոցեսին :

     Կրտսեր դպրոցական տարիք , անհատի զարգացման փուլ,մանկության  գագաթնակետ : Երեխան  պահպանում է  մանկական շատ  որակներ՝  միամտություն, թեթևամտություն :Բայց նա  արդեն սկսում է կորցնել մանկական  անմիջականությունը վարքում,նրա մոտ առաջանում է  տարիքին համապատասխան մտածողություն: Առաջին դասարանցին երեկվա  հինգ տարեկանն է: Այսօր առաջին դասարան են հաճախում  վեց տարին չլրացած  երեխաները ,որոնք միանշանակ ավելի շատ խաղալ են ուզում : Վեց տարեկան  առաջին դասարանցին  իր հոգեկան  զարգացման մակարդակով մնում է դեռ նախադպրոցական : Նա  պահպանում է  այդ տարիքին  բնորոշ  մտածողության առանձնահատկությունները ,նրանց մոտ  գերակայում է ոչ կամային հիշողությունը ,ուշադրության  յուրահատկությունն  այնպիսինն է ,որ  սովորողը  ընդունակ է արդյունավետ զբաղվել միևնույն գործով  10 – 15 րոպեից ոչ ավել :
    Վեց  տարեկան սովորողի անձի առանձնահատկությունները  լրացուցիչ դժվարություններ են առաջացնում ուսման գործընթացում : Բարձր ինքնագնահատականը  շատ երեխաների մոտ հանգեցնում է  նրան, որ նրանք  դժվարանում են  հասկանալ մանկավարժական  գնահատման չափանիշները : Իրենց  ուսումնական գործունեության  գնահատականը  նրանք  համարում են ամբողջ անձի գնահատում : Դիտողությունները  նրանց  մոտ  առաջացնում    են   տագնապային ,անհարմարության վիճակ ,ինչի  հետևանքով  աշակերտներից  շատերը դառնում են պասիվ : Հուզական վիճակից կախված վարքի  անկայունությունը դժվարացնում է  ինչպես  մանկավարժի հետ հարաբերությունները ,այնպես էլ դասի ժամանակ երեխաների կոլեկտիվ աշխատանքը :
    Վեց տարեկան երեխաների ուսուցումը պետք է հաշվի առնի նրանց զարգացման առանձնահատկությունը։ Վեց տարեկան երեխաների զարգացման տարբեր կողմերի հետազոտությունները ցույց են տվել, որ նրանք իրենց հանգիստ, հարմարավետ, ինքնավստահ են զգում մանկապարտեզի նախապատրաստական խմբերում ուսուցանման ժամանակ՝ ի տարբերություն դպրոցի առաջին դասարանի։ Գլխավոր պատճառն այն է, որ մանկապարտեզի կենսառիթմը, մեծահասակի և հասակակիցների հետ շփման ոճը, առավել համապատասխանում է երեխայի հոգեկան զարգացման մակարդակին։ Իր սոցիալական անկայունության, նոր պայմաններին և հարաբերություններին հարմարման դժվարությունների պատճառով 6 տարեկան երեխան կարիք ունի անմիջական հուզական կոնտակտի, բայց դպրոցական ուսուցման ֆորմալիզացված պայմաններում այդ պահանջմունքը չի բավարարվում։Որպեսզի երեխան հաջողությամբ սովորի, նա առաջին հերթին պետք է ձգտի նոր դպրոցական կյանքին, «լուրջ» պարապմունքներին, «պատասխանատու» առաջադրանքներին։ Այսպիսի ցանկության առաջացման վրա ազդում է ուսման՝ որպես կարևոր, բովանդակային գործունության նկատմամբ, մոտիկ մեծահասակների վերաբերմունքը։ Ազդում է և այլ երեխաների վերաբերմունքը, հնարավորությունը բարձրանալու նոր տարիքային աստիճան փոքրիկների աչքերում և համեմատվել ավագների հետ։ Արդյունքում երեխայի մոտ ձևավորվում է դպրոցականի ներքին դիրքորոշումը։ Սկզբնապես սովորողներին գրավում են դպրոցական կյանքի արտաքին ատրիբուտները՝ գրիչները, տետրերը, դասարանը և այլն։ Նոր տպավորությունների, նոր մթնոլորտի պահանջմունք է առաջանում, ցանկություն՝ ձեռք բերելու նոր ընկերներ։ Եվ միայն հետո սովորելու, ինչ-որ նոր բան իմանալու, գնահատական ստանալու ցանկություն է առաջանում։
    Նոր սոցիալական դիրքի նկատմամբ սովորողի ձգտումը նախադրյալ է և հիմք կրտսեր դպրոցական տարիքում հոգեբանական շատ առանձնահատկությունների կայացման համար։ Մասնավորապես, պատասխանատվությունը դպրոցական պարտականությունների կատարման համար. երեխան սկսում է կատարել ոչ միայն իրեն հետաքրքիր առաջադրանքները, այլև ցանկացած ուսումնական աշխատանք։
    Առաջին դասարանի սովորողի համար կարևոր է նաև ուսուցչի, տարիքակիցների և իր նկատմամբ վերաբերմունքը։ Նախադպրոցական տարիքի վերջում պետք մեծահասկների հետ հաստատվի ոչ իրավիճակային-անձնային շփում։Ուսուցանման դաս-դասարանային համակարգը ենթադրում է ոչ միայն ուսւոցչի հետ, այլև այլ երեխաների հետ հատուկ հարաբերություններ։ Ուսումնական գործունեությունն իր բնույթով կոլեկտիվ գործունեություն է։ Աշակերտները պետք է սովորեն միմյանց հետ գործնական հաղորդակցմանը, արդյունավետ փոխազդելու կարողությանը՝ կատարելով համատեղ ուսումնական գործողություններ։ Հասակակիցների հետ շփման նոր ձևը հաստատվում է դպրոցական ուսուցման հենց սկզբից։ Այսպիսով, վեց տարեկան երեխաներն իրենց զարգացման մակարդակով նախադպրոցականներ են։ Նրանք չեն կարող լիարժեք զարգանալ խիստ դպրոցական համակարգի ֆորմալիզացված պայմաններում։ Այս տարիքի երեխաների ներառումը ուսումնական գործունեության մեջ պահանջում է հատուկ պայմաններ. «նախադպրոցական» ռեժիմ, ուսուցանման խաղային մեթոդներ և այլն։ Առաջին դասարանի սովորողները  ինչպես նախադպրոցականները, օժտված են լավ, մեխանիկական հիշողությամբ։ Նրանցից շատերը ամբողջ տարրական դպրոցում ուսուցման ժամանակ մեխանիկորեն անգիր են անում ուսումնական տեքստերը, ինչը հանգեցնում է նշանակալից դժվարությունների միջին դասարաններում, երբ նյութը դառնում է բարդ և ծավալով մեծ։ Նրանք հակված են բառացի վերարտադրելու այն, ինչը մտապահել են։ Այս տարիքում իմաստային հիշողության կատարելագործումը հնարավորություն է տալիս մտապահել և վերարտադրել և իրեն անհասկանալի տեքստ   Երբ սովորողը իմաստավորում է ուսումնական նյութը, հասկանում է այն , նա միաժամանակ նաև մտապահում է այն։
   Ուսուցման  պրոցեսի ինտեգրման ընթացքում  խաղի կիրառումը  զարգացնում է  սովորողի ուշադրությունը, օգնում ուսուցչին ակտիվացնել  անհամարձակ սովորողներին,որովհետև խաղալիս  սովորողը իրեն ազատ է զգում : Խաղի  ուսուցողական  խնդիրը  նրանցից գաղտնի է մնում , և սովորողին թվում է, թե ինքն ուղղաի խաղում է՝  կատարելով երևէ դեր : Խիստ կարևոր են ուսուցման պրոցեսի  կազմակերպման ժամանակ խաղերի ուսուցողական և կրթադաստիարակչական նշանակության ու արժեքի ճիշտ օգտագործումը: Այն նպատակային ու ստեղծագործաբար կիրառելու դեպքում կարելի ՝ շատ բարձր ուսումնական  արդյունքների  հասնել :Խաղն ակտիվացնում է ամբողջ ուսումնական գործընթացը : Այլ կերպ՝  ակտիվ  ուսուցումը  ենթադրում է  ոչ միայն  ուսուցչի ակտիվ դեր, այլև աշակերտի ակտիվություն , ուսումնական գործուն փոխհարաբերություններ և աշխույժ մթնոլորտ :Գրեթե անհնար է  իրականացնել ակտիվ ուսուցում- ուսումնառություն՝ առանց խաղի ,իսկ առանց  ակտիվ ուսուցման ՝ անհնար է  հասնել արդի կրթական վերջնարդյունքներին :
     Ուսումնական գործունեությունն, ունենալով բարդ կառուցվածք, անցնում է կայացման երկարատև ուղի։ Նրա զարգացումը շարունակվում է ամբողջ դպրոցական կյանքի ընթացքում, բայց հիմքերը դրվում են ուսուցման սկզբնական տարիներին։ Դպրոցական ուսուցանումը տարբերվում է ոչ միայն երեխայի գործունեության հատուկ սոցիալական նշանակալիությամբ, այլև մեծերի օրինակների և գնահատականների հետ հարաբերությունների միջնորդավորվածությամբ։ Այս առանձնահատկությունները, ինչպես նաև ուսումնական գործունեոթյան յուրահատկությունը ազդում են երեխայի հոգեկան ֆունկցիաների, անձնային կազմավորումների, կամային վարքի զարգացմանը։
     Առաջին դասարանում սովորողների տարիքային առանձնահատկություններն  նկատի ունենալով ,նրանց ինտեգրումը ուսուցման պրոցեսին պետք է իրականացվի աստիճանաբար : Այսպիսով՝ սովորելը հնարավորինս  հեշտ  դարձնելու համար առաջին քայլը ուշադրության կենտրոնացումն է։ Երբ սովորողը կենտրոնացնում է ուշադրությունը, ուսուցանվող նյութը տեղափոխվում է  կարճաժամկետ հիշողության մեջ։։ Խորհուրդ է տրվում օգտագործել գծապատկերներ, նկար-պատմություններ, որպեսզի աշակերտները կարողանան լավ յուրացնել նյութը։ Կարևոր է նաև նյութի կապակցված ուսուցումը։ Եթե ուսուցանումը իրականացվի անջատ փաստերով, ապա աշակերտները քիչ բան կարող են սովորել : Որպեսզի առաջին դասարանի սովորողները ունենան մնայուն գիտելիքներ, պետք է ուսուցանվող նյութը կրկնելու, ամրապնդելու,կիրառելու, կապակցելու հնարավորություններ ընձեռվեն։ Ընդորում՝ դա պետք է արվի կանոնավոր և շարունակական ձևով։  Եվ ամենակարևորը խաղը ,որպես ուսուցման  կարևորագույն  միջոց , պետք է գերակշռի : Առաջին դասարանում սովորող վեց տարեկան երեխան պետք է  սիրի սովորելը:
Խաղի նշանակությունը սովորողի անհատականության                 ձևավորման  գործում
     Առաջին դասարանի  սովորողի անհատականության ձևավորման գործում կարևորագույն երաշխիքը ՝ նրան շրջապատող մեծահասակների  դաստիարակչական ներուժն է,մանկավարժական արվեսը :Ուսուցման գործընթացում  կիրառվող հնարների և միջոցների ճիշտ ընտրությունը :Տարիքային առանձնահատկության  յուրահատկություններին համապատասխան մոտեցումները՝ անհատականության ձևավորման գործում  կարևորում է խաղային միջավայրի ստեղծումով,խաղերի ճիշտ ընտրությամբ և խաղային գործունեության անսխալ կազմակերպմամբ: Խաղային գործունեությունը սովորողի բնորոշ  մի լեզու է,որի օգնությամբ նա փորձում է ճանաչել արտաքին աշխարհը աստիճանաբար հաղթահարելով տարիքին բնորոշ <<եսակենտրոն>> մտածելակերպը:Գիտնականների զգալի մասը հակված է մտածելու, որ խաղը հասարակության զարգացման ընթացքում ձևավորած  գործունեության հատուկ ձև է, որը կոչված է նպաստելու մարդկային հարաբերությունների բարդ համակարգի յուրացմանը:

    Բարձր գնահատելով խաղի նշանակությունը՝ Ա.Սուխոմլինսկին գրում է.  <<Առանց խաղի չկա և չի կարող լինել լիարժեք մտավոր զարգացում:Խաղը մի հսկա , լուսավոր պատուհան է ,որով երեխայի հոգեկան աշխարհն է լցվում շրջակա աշխարհի հասկացությունների,պատկերացումների կենդանի հեղեղը: Խաղը կայծ է ,որը հարցասիրության կրակ է վառում>>: Խաղը մարդկային գործունեության ամենահետաքրքիր ձևերից  մեկն է: Այն ծագում է մանկության շրջանում և ուղեկցում մարդուն ողջ կյանքի ընթացքում:Խաղային գործունեության կարևորության մասին իրենց տեսակետներն են արտահայտել անցյալի ականավոր շատ մանկավարժներ:   Հ.Թումանյանը գտնում էր, որ խաղը երեխայի<<բնական, օրգանականպահանջն է,լրջությունը, նրա էությունը>>: 
     Խաղային գործունեության ընթացքում  բավարարվում են դպրոցականի հիմնական պահանջմունքները  ակտիվություն և ինքնուրույնություն,շփումներ և այլն: Խաղային գործունեության ընթացքում բնականոն ճանապարհով զարգանում է երեխայի հոգեկան գործընթացները, ձևավորում  նորագոյացություններ,որոնք նախապատրաստում և ապահովում են երեխայի հոգեկանի զարգացման հաջորդ փուլը: Խաղի ընթացքում երեխան փորձում է ինքնահաստատվել և բնականաբար ջանում է առավելագույնս դրսևորել իր բոլոր հակումներն ու կարողությունները: Խաղը նաև երեխայի ընդունակությունների և կարողությունների արդյունավետ միջոց է: Խաղը կրտսեր դպրոցում նպատակաուղղված է երեխաների հիմնական հետաքրքրությունների նկատմամբ հետաքրքրության բարձրացմանը: Առաջին դասարանում խաղի հիմնական նպատակը երեխաների սովորել սովորեցնելն  է: Ժամանցի ստեղծման գործընթացում ձևավորվում է դպրոցական ստեղծագործական անձնավորությունը,հիմքն է դրվում անհատականության ձևավորման;Խաղային գործընթաղի կազմակերպմամբ սովորեցնում է համակարգել գիտելիքները, օգտագործելով դրանք տարբեր խնդիրների լուծման համար: Խաղի առաջնային նպատակն է ամրապնդել ֆիզիկական և հոգեբանական առողջությունը: 
Խաղերը զարգացնում են ՝
●
հիշողությունը,

●
ուշադրությունը,

●
մտածողությունը,

●
երևակայությունը,

●
խոսքի  զարգացում:
Կայացած անհատի ձևավորման հիմքում  կարևոր  են ՝ հիշողության զարգացումը,ուշադրության կենտրոնացումը, մտածողության և երևակայության ճոխություն ու  անհատական մոտեցումը,ինչպես նաև խոսքի ճիշտ զարգացումը :
                               Խաղը  որպես  սովորելու միջոց    
Յուրաքանչյուր խաղի համար բնորոշ է մտահղացում, թեմա, սյուժե, դերեր և բովանդակություն հասկացությունները : Որքան սովորողների  գիտելիքները,պատկերացումներն ու տպավորությունները շրջապատող աշխարհի ,իրերի և երևույթների մասին խոր ու հարուստ  են լինում ,այնքան խաղը հետաքրքիր է դառնում :[ ]

  Մինչ խաղն սկսելը, մի շարք մեթոդների կիրառմամբ ,հարկավոր է սովորողնեին հաղորդել խաղի թեմային համապատասխան նախագիտելիքներ : Ուսուցանող են խաղի բոլոր  տեսակները : Խաղի յուրաքանչյուր տեսակ սովորելու և զարգանալու հիանալի միջոց է :Որպես սովորելու միջոց՝  խաղերի շնորհիվ  առաջին դասարանում  սովորողը կարողանում  է՝

 ●
հասկանալ ինքն իրեն,
●
ճանաչում է աշխարհը,

●
գիրելիքներ է ձեռք բերում:

Առաջընթացի համար անհրաժեշտ է՝
●
ընտրել դասին համապատասխան կրթադաստիարակչական խաղեր,

●
բովանդակությունը խաղի պետք է համապատասխանի սովորողների հետաքրքրություններին և պահանջմունքներին,

●
կարողոնան հաղթահարել դժվարությունները, որոնց կօգնեն հիշողությունը, ուշադրությունը, մտածողությունը,

●
դասի ճիշտ տեղում խաղը կազմակերպել:     

   Խաղը երեխայի համար սոցիալական հասունացման ուղի է, որի ընթացքում երեխաներն առաջին անգամ շփվում են իրենց հասակակիցների հետ: Նրանց միացնում են ընդհանուր նպատակը, դրան հասնելու միասնական ջանքերը, ընդհանուր հետաքրքրություններն ու ապրումները: Այդ պատճառով էլ խաղը երեխաներին սովորեցնում է իրենց գործողություններն ու մտքերը ծառայեցնել որոշակի նպատակի, օգնում դաստիարակելու նպատակասլացություն: Երեխան սկսում է զգալ իրեն որպես ընդհանուր խմբի անդամ, արդարացիորեն գնահատել իր և ընկերների գործողություններն ու արարքները: Սովորողն դառնում է նախաձեռնող և սոցիալապես ակտիվ: Անգամ ամենապասիվ աշակերտները մտնում են խաղի մեջ մեծ ցանկությամբ` օգտագործելով բոլոր ուժերը, որպեսզի խաղի ժամանակ ընկերներից հետ չմնան: Խաղի ընթացքում հետևելով սովորողի վարքին` կարելի է դատել ընտանիքում մեծահասակների հետ նրանց ունեցած հարաբերությունների մասին: Միաժամանակ սովորողն փորձում է կատարել մեծի դեր` հասկանալով հանդերձ, որ ինքը դեռ մեծ չէ: Նմանակելով մեծահասակների տնային գործերը` սովորողները յուրացնում են կենցաղային աշխատանքի որոշ հմտություններ: Խաղերի ճնշող մեծամասնությունն արտացոլում է նաև տարբեր մասնագիտության մարդկանց աշխատանքը: Այսպիսով` այստեղից գալիս ենք այն եզրահանգման, որ խաղի միջոցով ընդլայնվում և խորանում են սովորողների հետաքրքրությունները տարբեր մասնագիտությունների նկատմամբ, և ձևավորվում է հարգանք աշխատանքի հանդեպ: 
  Խաղը սովորողի համար այն նույն նշանակությունն ունի, ինչ աշխատանքը մեծահասակի կյանքում:  Այս կարևորագույն խթանն հաշվի առնելով խաղը պետք է իր հստակ տեղն ունենա ուսումնական գործընթացի կազմակերպան գործում  :Խաղը պետք է լինի  սովորելու կարևորագույն միջոցը՝սովորել խաղալով և խաղալ սովորելով : Խաղը սովորելու միջոց կիրառելով ապահովվում է ՝ սովորել սովորելու կոմպետենցիան: 

  Վ.Ա. Սուխումլինսկին գրել է .  <<Բնության , խաղերի ,երաժշտության , հեքիաթների սքանչելի աշխարհը , որը շրջապատում էր երեխային մինչ դպրոց  գնալը, չպետք է փակվի  նրա առջև  դպրոցի դռները : Երեխան միայն այն ժամանակ անկեղծորեն կսիրի դպրոցը, դասարանը, երբ ուսուցիչը նրա համար  պահպանի այն ուրախություննեը, որոնք երեխան ունի մինչ այդ  >>: [ ]
Դիդակտիկ, լեզվական , և  ինտերակտիվ  խաղերը , որպես ուսուցման գործընթացի  կազմակերպման արդյունավետ միջոցներ
   Խաղի յուրաքանչյուր տեսակ զարգացման հրաշալի միջոց է սովորողների համար: 

Ուսուցչի խնդիրն է` շարունակել խաղը, ծավալել ու ընդլայնել այն` միշտ ուշադրության 

կենտրոնում պահելով դրա դաստիարակչական և ուսումնական նպատակները: 

Վերջին տարիներին խաղերի դասակարգման տարբերակ է առաջարկել Ս. Լ. 

Նովոսյոլովան: Նա դասակարգման հիմք է համարել խաղային գործունեության 

նախաձեռնությունը, որի հետևանքով առանձնացվել է 3 խումբ . 
· Խաղեր, որոնց նախաձեռնողը երեխաներն են: Դրանք ինքնուրույն և ստեղծագործականբնույթի խաղեր են: Օրինակ` գտի´ր ավելորդը, շարունակի´ր շարքը, որոնք ձևավորում են խմբի առանձին առարկաները ընդհանուր անվանման տակ միավորելու, առարկան ըստ «ինչի՞ց է բաղկացած, ի՞նչ է անում» սկզբունքի նկարագրելու ունակություն: 
· Խաղեր, որոնց նախաձեռնողը մեծահասակներն են, դրանք ունեն ընդգծված մանկավարժական ուղղվածություն: Դրանցից են` ուսուցողական-ինտելեկտուալ խաղերը: Օրինակ` պատկերները դասավորի´ր ըստ գույնի, ըստ ձևի և այլն .
·  Ժողովրդական խաղեր, որոնք ավանդաբար փոխանցվում են սերնդեսերունդ` իրենց մեջ ամփոփելով ազգի ավանդույթներն ու սովորույթները:
       Տարրական դասարաններում շատ կարևոր են դիդակտիկ խաղերի կիրառումը, քանի որ երեխաները գտնվում են անցումային փուլում՝ նախադպրոցական տարիքից, որտեղ բոլոր նոր անձնային, հոգեբանական որակները առավել հեշտ ու լավ ձևավորվում են խաղային գործունեության մեջ,դեպի կրտսեր դպրոցական տարիքը, որտեղ առաջատար գործունեությունը դառնում է ուսումնական:  

 «Դիդակտիկական խաղը, - գրել է ռուս մանկավարժ Իրինա Յակովլևան,-ուսուցչի և աշակերտի նպատակաուղղված ու փոխկապակցված գործունեությունն է` ստեղծելով իրական պայմաններ աշակերտի կողմից գիտելիքների, կարողությունների ու հմտությունների յուրացման համար: Դպրոց մտնելուց հետո երեխան իր համար բացահայտում է նոր աշխարհ, որտեղ նրա գործունեությունը ուսուցումն է:Ուսումնական գործունեությունը չի ունենա անհրաժեշտ արդյունքներ, եթե այդ ընթացքում չգտնվի երեխայի ներաշխարհ թափանցելու բանալին: Այս տեսանկյունից խաղը երեխայի ներաշխարհ թափանցելու յուրատեսակ միջոց է: Այն հնարավորություն է տալիս ձևավորել որոշակի արժեքային համակարգ, լուծել դաստիարակչական բազմաթիվ խնդիրներ, զարգացնել ստեղծագործական մտածողություն: Իրեն հարազատ միջավայրում երեխան  առավել ակտիվ է, որովհետև նա դառնում է դեպքերի հետագա զարգացման կարևոր շարժիչ ուժ :  Դիդակտիկական խաղի շնորհիվ երեխան դառնում է ուսուցման գործընթացի սուբյեկտ, ինչն էլ նշանակում է, որ նա ուսուցման գործընթացի ակտիվ մասնակիցն է` ունակ ինքնուրույն ձեռք բերելու անհրաժեշտ գիտելիքներ:  Բոլոր դեպքերում խաղը կազմակերպողներից պահանջվում է մեծ նրբանկատություն: Սովորողների հետ աշխատող յուրաքանչյուր ուսուցիչ պետք է այնպիսի ընթացք տա խաղերին ,որ  երեխաներից ոչ մեկը ուշադրությունից դուրս չնա , և նրանց մեջ ձևավորի գերարժեքության կան թերարժեքության բարդույթ, զարգանան ինքնուրույնությունը , ինքնավստահությունը և այլն :
     Դիդակտիկական խաղը ուսուցման միջոց է, որը ձևավորում է ինքնուրույն սովորելու ունակություն` ելնելով երեխաների ինքնավերլուծության և ինքնագիտակցության կարողություններից :
   Լեզվական խաղերը  լրացնում են լեզվական վարժությունների համակարգը :Որպես խաղային միջոց ՝ դրանք ունեն սրամիտ ու զվարճալի բնույթ  և  հնարավորություն են ընձեռում գրավել երեխաների ուշադրությունը , երկար ժամանակ նրանց օգտակար ու արդյունավետ աշխատանքով զբաղեցնել :  Լեզվական խաղերը նպաստում են լեզվական գիտելիքների ձեռք բերման դժվարությունների հաղթահարմանը :Որպեսզի իրոք դրանք իրենց նպատակին ծառայեն, պետք է ունենան  նաև  լեզվական  վարժություններին հատուկ  լրջություն ու նպատակայնություն , ինչպես նաև՝ ինչ-որ չափով  ընդհանուր եզրեր ՝ հաղորդվող  նյութի հետ : [ ]
   Առաջին  դասարանում  լեզվական խաղերի կիրառումը կարևոր  նախապայման է դասի արդյունավետության  բարձրացման համար ,քանի որ  սովորողը կամային մեծ ջանքեր  գործադրելու , հիմնականում դրսևորելով  հետկամածին ուշադրություն ՝  յուրացնում է խաղի ընթացքում  մատուցվող դասանյութը ,վերհիշում անցած  կանոնները , ամրապնդում  ու համակարգում իր գիտելիքները : Լեզվական խաղեր կազմակերպելիս  լուրջ դեր պետք է հատկացնել նաև խաղի ընթացքում  թույլ տրված սխալների  վերլուծությանն ու մեկնաբանմանը՝  ինչպես կատարած  սխալի  էությունը հասկանալու , այնպես էլ խաղի մեջ թույլ տրվելիք  նոր սխալները  կանխելու  նպատակով :
  Առաջին դասարանցիների հետ ինտերակտիվ  խաղեր կազմակերպելիս կարևորը համապատասխան պայմանների ստեղծումն է :Նմանտիպ խաղերի  ժամանակ ոչ միայն  սովորում են նորը , այլև կարողանում են  հնարավորինս  դրսևորել  իրենք  իրենց  հասկանալ ուրիշներին : 

   Գոյություն ունեն ինտերակտիվ խաղերի  բազմաթիվ  տարբերակներ  և բավականին տարբեր են դրանց անցկացման հնարները : Սակայն բոլոր խաղերը անցկացվում են  հետևյլալ քայլերով.
· առաջադրանքի ընտրությամբ

· սովորողներին ծանոթացնել խնդրին, որը պետք է լուծել  նպատակին հասնելու համար : Առաջադրանքի  նպատակը և խնդիրներրը  ուսուցչի կողմից պետք է  ձևակերպվեն  պարզ ու հասկանալի : Մասնակիցները պետք է տեղյակ լինեն  խաղի կանոններին :

· Նպատակին հասնելու համար խաղի ընթացքում սովորողները   պետք է համագործակցեն միմյանց հետ :
· Խաղի ավարտից հետո լարվածությունը թուլացնելու համար տրվում է դադար : Այնուհետև սովորողները  վերլուծում են խաղը , պատմում իրենց տպավորություններով:
Առաջին  դասարանում կիրառվող այս խաղերի տեսակներն ավելի արդյունավետ են դարձնում ուսուցման պրոցեսը :Սովորողներն ավելի սիրով են  մասնակցում դասապրոցեսին ու սովորել ավել հաճելի է դառնում, քան  ավանդական մեթոդների կիրառման դեպքում :Խաղային իրավիճակներ  որոնք ավելի ակտիվացնում և սթափեցնում են սովորողի մտածողությունը, կենտրոնացնում ուշադրությունը ,ակտիվացնում հետաքրքրությունները և այլն : Եվ վերջապես կարելի է հստակ շեշտել ,որ  դիդակտիկ,ինտերակտիվ և լեզվական խաղերը երեխաների մեջ դաստիարակում են ուշիմություն, աշխուժություն, զսպվածություն և այլ դրական հատկանիշներ :
                    Հայկական ժողովրդական մանկական խաղեր
   Ժողովրդական խաղեր, որոնք ավանդաբար փոխանցվում են սերնդեսերունդ` իրենց մեջ ամփոփելում են ազգի ավանդույթներն ու սովորույթները: Ժողովրդական խաղերը հանդիսանում են ինքնուրույն ժանր ժողովրդական բանահյուսության մեջ: Դրանք զարգացել են հասարակական առաջընթացի տարբեր փուլերում և պահպանվել ու հասել են մեզ: Ազգային խաղերի հիմքում ընկած են ազգային մշակույթի հարուստ ձևերը: Շատ խաղերի բովանդակությունը ներառում է հայ ժողովրդի ծիսակատարություններն ու աշխատանքային գործունեությունը: 
     Հայկական ժողովրդական մանկական խաղերն ունեն իրենց տարբերակները (տարատեսակները), որոնք ոչ միայն բազմազանություն են հաղորդում խաղերին և պահպանում սովորողների հետաքրքրությունը խաղի նկատմամբ, այլև դրսևորում են տեղանքի (քաղաք, շրջան, գավառ) կոլորիտը, սովորողներին ծանոթացնում իրենց հասակակիցների խաղերին, հնարավորություն ընձեռում՝ ստեղծելու նոր խաղեր:
 Հայկական ժողովրդական մանկական խաղերի ներառում առաջին դասարանցու ուսուցման գործում կարևոր միջոցներից է : Դրանք օգնում են սովորողներին իմանալ իրենց ժողովրդական լավագույն ավանդույթները :Ազգային խաղերի հիմքում ընկած է ազգային մշակույթի հարուստ ձևերը :
   Առաջին  դասարանում շատ հաճախ  կարելի է  կիրառել հետևյալ խաղերը.
                  Աղվըսու ծակ (Աղվեսի անցք-բույն) 

   Երեխաները միաշար կանգնում են միմյանց հետևից՝ ոտքերն ուսերի լայնությամբ բացված (գոյանում է մի երկար անցք՝ աղվըսու ծակ): Երեխաներից մեկը փախչողն է, իսկ մյուսը հետապնդողը (բռնողը): Վերջինիս տրվում է թաշկինակ կամ ժապավեն: Դրանով նա հարվածում է փախչողին, որը կանգնածների աջ կողմից դեպի ձախ կամ ձախից դեպի աջ է փախչում և հարմար պահ ընտրելով՝ մտնում աղվեսի անցքը: Երեխաների ոտքերի արանքով դուրս է գալիս և կանգնում շարքի վերջում: Հետապնդողը թաշկինակը տալիս է շարքում կանգնած առաջին երեխային և դառնում է փախչող: Իսկ կանգնած երեխան դառնում է հետապնդող (բռնող):
                                              Գայլնու ոչխարը (այծը)
   Երեխաներից մեկը դառնում է ոչխար (այծ): Մեկը կատարում է գայլի դերը: Մյուսները բռնում են միմյանց ձեռքերից և շրջան կազմում: Ոչխարը կանգնում է շրջանի մեջ, իսկ գայլը' շրջանից դուրս: Գայլը, դրսում մնալով, աշխատում է քանդել (խզել) ձեռքերի շղթան և ներս մտնել՝ ոչխարին բռնելու: Երբ գայլին հաջողվում է շրջանը որևէ տեղում բացել, ոչխարին հնարավորություն են տալիս փախչել շրջանից դուրս, իսկ գայլը մնում է շրջանի մեջ: Եթե գայլին հաջողվում է նորից խզել շղթան և դուրս գալ, երեխաները ոչխարին նորից առնում են շրջանի մեջ: Եթե որոշ ժամանակ գայլը չի կարողանում բռնել, ընտրվում են նոր ոչխար ու գայլ: Խաղը նույն ձևով շարունակվում է:

                                   Զույգերով վազք

 Երեխաները կանգնում են հրապարակի մի կողմում գծված սահմանագծի մոտ՝ զույգ գծերով օղակ կազմած: Սահմնանագծից 12-15 քայլ հեռավորության վրա յուրաքանչյուր օղակի դիմաց դրվում են բուլավաներ, աթոռ, լցրած գնդակ, կանգնակ՝ վրան ամրացված դրոշակ: Դաստիարակի ազդանշանով օղակի դիմաց կանգնած առաջին զույգերը միմյանց ձեռք բռնած վազում են դեպի դիմացի առարկան, շրջանցում, վերադառնում. կանգնում իրենց օղակի վերջում: Հաջորդ ազդանշանով վազում է երկրորդ զույգը և այդպես, մինչև բոլոր երեխասերը կատարում են հանձնարարությունը: 1 .Վազել միայն դաստիարակի ազդանշանով (հարված թմբուկին, դրոշակի իջեցում): 2. Սահմանագծից առաջ չանցնել: 3. Վազելիս ձեռքերը բաց չթողնել:
                                                Եզրակացություն 

   Այսօր դպրոց մուտք են գործում 6 տարեկան երեխաները, որոնք իրենց մանկավարժահոգեբանական առանձնահատկություններով կարիք են զգում խաղային տեխնոլոգիաների ներդրմանը, ուստի այսօր շատ է կարևորվում խաղային տեխնոլոգիաներով կրթության ուսուցումը։ Ուստի առաջին դասարանի սովորողի համար խաղի դերն  ուսուցման գործընթացում շատ կարևոր է :Խաղի կիրառումը օգնում է ուսուցչին ակտիվացնել անհամարձակ սովորողներին, որովհետև խաղալիս սովորողն իրեն ազատ է զգում: Սովորողներին հնարավորություն է տրվում ազատ արտահայտվելու:
Խաղային իրավիճակներում սովորողն դառնում է առավել գործուն և ուշադիր:
Խաղերը հաճախ տեղեկատվական բնույթ են կրում: Խաղի ընթացքում սովորողն կարողանում է ազատ մտածել տվյալ հարցի շուրջ: Քննարկման փուլում նա լսում է ուրիշների կարծիքները և նույն հարցի վերաբերյալ տարբեր մեկնաբանություններ: Ինքն էլ հնարավորություն ունի համագործակցելու ընկերների հետ և սեփական որոշում կայացնելու: Արդյունքում սովորողն ինքնավստահություն է ձեռք բերում և զարգացնում զննողականությունը: Մանկավարժական պրակտիկան ցույց է տալիս, որ ինչ նպատակով էլ խաղն ընտրված լինի և որքանով էլ այն ապահովված լինի անհրաժեշտ պարագաններով, ուսուցիչն է այն կարևոր դերակատարը, առանց որի խաղը կարող է ոչ միայն պարզապես ժամանց դառնալ, այլ նաև ունենալ հակադարձ ազդեցություն։ Ուսուցիչը խաղի ժամանակ չպետք է հանդես գա երեխաներից ոչ մի կողմի խաղախմբի հետ։ Ուսուցիչը բոլորովին հավասար խաղընկեր է, խորհրդատու կամ օգնական։
  Խաղի ճիշտ ընտրությունը ,ճիշտ ժամանակահատվածում  միշտ կբերի ցանկալի արդյունքների:

